
  

Kunsill Lokali Ta’ Kerċem 
 

Pjazza Orvieto, Ta’ Kercem KCM 1360, Gozo 
Tel: 21563666    Fax: 21563888 

e-mail: kercem.lc@gov.mt 

 

  
MINUTI 

 
Laqgħa tal-Kunsill Lokali Ta’ Kerċem 

 
 

IS-SEBA’ LEĠISLATURA 
 
 
Laqgħa Numru 489 
 
 

It-Tlieta, 29 ta’ Mejju, 2018 
 
 
Il-Kunsill Lokali Ta’ Kerċem iltaqa’ fl-Uffiċċju Amministrattiv tiegħu li jinsab fi Pjazza Orvieto, 
Ta’ Kercem, fil-5.00 ta’ filgħaxija. 
 
 
PREŻENTI:  
 
Mario Azzopardi – Sindku 
Paul Mizzi- Viċi Sindku  
David Mizzi – Kunsillier 
Joseph Grech – Kunsillier 
 
ASSENTI b’APOLOĠIJI (Skont Ordni Permanenti 14A (3)): 
 
Frankie Attard - Kunsillier 
Sarah Xiberras – Ambaxxatur Lokali taz-Zghazagh  
 
ASSENTI 
 
Alfred Stellini – Chairperson Kumitat Amministrattiv 
 
UFFIĊJAL PREŻENTI: 
 
Marianne Sagona – Segretarju Eżekuttiv 

Minuti 
 
Is-Sindku Mario Azzopardi ippresjeda l-laqgħa. 
 

489.1 Qari tal-ittri ta’ apoloġiji 
 

489.1.1 
 
498.1.2 
 
 
 
 

Il-Kunsillier Frankie Attard baghat email sabiex jiġi skużat mil-laqgħa peress li jinsab 
ma jiflaħx.  Il-membri tal-Kunsill qablu li jiġi skużat.     
L-Ambaxxatur Lokali għaż-Żgħażagħ qieghda tkun assenti b’apologija wara li kienet 
infurmat lill-Kunsill illli ma tistghax tattendi aktar ghal-laqghat tal-Kunsill Lokali u d-
Dipartiment għal Gvern Lokali informa lill-Kunsill sabiex iniżżilha bħala ‘Assenti 
b’Apoloġija’.  Il-Kunsill jaqbel ma’ dan.  
 

489.2 Kunsiderazzjoni u Approvazzjoni tal-Minuti 
 

Inqraw il-minuti tal-laqgħa preċedenti u ġew approvati u ffirmati mis-Sindku u mis-
Segretarju Eżekuttiv. 

  

489.3 Komunikazzjoni mis-Sindku  
 

 

489.3.1 
 
489.3.2 
 
 
 
 
48.3.3 
 
 
 
489.3.4 
 
 
 
489.3.5 
 
 
489.3.6 
 
 
489.3.7 
 
 
 
 
 

Is-Sindku qara l-korrispondenza u xi Ċirkularijiet li kienu diġa’ ġew mibgħuta bil-
posta elettronika.   
Irċevejna l-approvazzjoni għal Keep Clear fi Triq Qasam San Pawl minn naħa ta’ TM 
għal quddiem ‘Margaret House’.  Is-Sindku spjega li diġa’ ġew tal-Gvern jiżbgħuha. 
Is-Sindku ppreżenta r-rapport li għamel il-Perit Grech fuq il-ħajt li qed jaqa’ fi Triq 
Għajn Tuta.  Huwa qal li tlabna l-għajnuna tal-Ministeru għal Għawdex sabiex 
jitranġa. 
Is-Sindku nforma lill-Kunsill illi l-Kumitat Amministrattiv saritlu talba sabiex isir bank 
fi Triq Qasam San Pawl – f’post differenti mit-talba li ġiet diskussa fil-laqgħa li 
għaddiet tal-Kunsill.  Il-Kumitat Amministrattiv ma approvax din it-talba minħabba 
raġunijiet ta’ sigurta’.  Il-Kunsill qabel mad-deċizjoni tal-Kumitat Amministrattiv. 
Is-Sindku ppreżenta pjanta li ġiet ippreparata mill-Kumitat Amministrattiv għal 
traffic management fejn jiltaqgħu Triq l-Avukat Anton Calleja ma’ Triq Santa Luċija 
u ma’ Triq Qasam San Pawl.  Il-Kunsill iddiskuta dwar il-pjanta u ma sabx 
oġġezzjoni.  
Is-Sindku qal li ppruvajna prodott ġdid fuq il-bankina ta’ Matthew Debrincat fi 
Pjazza Orvieto peress li qegħda tiżloq.  Ser naraw ikunx jaqblilna li nużaw dan il-
prodott jew le.  
Is-Sindku ppreżenta talba mill-Għaqda tal-Armar Madonna tas-Sokkors sabiex isiru 
xi BBQs ġewwa Ġnien il-Familja.  Il-Kunsill ma sabx oġġezzjoni. 
Il-bilanċ tal-UIF issa laħaq is-Eur27,777. 
Il-Kumitat tan-Nar ta’ Kerċem bagħat email fejn talab sabiex jingħata l-arbli tat-
Tennis Court biex jużawhom għall-Għaqda tan-Nar.  Is-Sindku spjega illi t-Tennis 
Court huwa art devoluta lill-Kunsill mil-Gvern u apparti hekk, għalkemm l-arbli 
mhux qed jintużaw bħalissa, jista’ jkun li jiġi l-bżonn tagħhom ‘l quddiem.  Is-Sindku 
żied jgħid illi kellmitu ukoll il-Kunsilliera Sandra Grech mill-Kunsill Lokali taż-Żebbuġ 
peress li l-Għaqda tal-Armar taż-Żebbuġ qed jitolbu l-istess arbli.  Il-Kunsill 

489.3.8 
 
 
 
 
 
 
489.3.9 
 
 
 
 
 

 
489.4 
 
 
 
 
 
 
 
 
 
 
 
 
 
 
 
 
 
 
 

 
489.5 

iddiskuta din il-materja u qabel illi dawn l-arbli ma jistgħu jingħataw lil ħadd. 
L-Għaqda Mużikali San Girgor bagħtu ittra lill-Kunsill Lokali fejn qed jitolbu l-
għajnuna tal-Kunsill għall-programm mużikali tal-festa.  Is-Sur David Mizzi qal li 
jixtieq li l-Kunsill jista’ jgħin pero’ kienet deċiżjoni tal-Kunsill stess li ma jgħin lil 
ebda għaqda b’mod finanzjarju.  Is-Sur Paul Mizzi żied jgħid illi l-Kumitat tal-festa 
lanqas  talab għal mobile toilets din is-sena.  Għalhekk il-Kunsill iddeċieda li ma 
jistgħax jgħin f’dan is-sens iżda jekk ikun jista’ jgħin bil-ħaddiema tiegħu għal xi 
xogħolijiet li jistgħu jinqalgħu, ser jgħin. 
Is-Sindku qal li tħawwlu seba’ siġriet taċ-ċitru ġewwa Ġnien il-Familja mill-iskola St 
Francis tar-Rabat Għawdex bħala parti mill-proġett ‘Tree Your Town’.  Għall-
attivita’ kien hemm preżenti l-Ministru għall-Ambjent, Żvilupp Sostenibbli u Bidla 
fil-Klima Jose’ Herrera.  Is-Sindku spjega illi tkellem mal-Ministru dwar il-possibilta’ 
li jgħin lill-Kunsill billi jitħawlu siġar fi Triq Qasam San Ġorġ.  Il-Ministru wiegħed l-
appoġġ kollu tiegħu flimkien mas-Segretarju Parlamentari Clint Camilleri.   

 
Użu tal-art devoluta lill-Kunsill Lokali bħala Faċilita’ Sportiva 

 

Is-Sindku nforma lill-Kunsill illi l-5-a-side pitch ingħalaq b’katnazz u ma nafux minn 
min.  Il-Kunsill informa lil Lands Authority immedjatament.  Peress li Rosanne Apap 
kienet qed tagħmel il-fitness classes fil-5-a-side pitch, bgħatna email lil Kercem 
Ajax FC sabiex ineħħu l-karozzi mit-tennis court sabiex dawn il-classes isiru ġewwa 
t-tennis court.  Is-Sindku ċċara illi l-pitch tal-5-a-side għadu propjeta’ tal-Kunsill 
Lokali.  Fil-fatt, dan ġie kkonfermat mil-Lands Authority stess u talbuna ngħidu lil 
Public Works biex jaqtgħu il-katnazz.  Madanakollu, xi ħadd waqqafhom milli 
jagħmlu dan.  Is-Sindku qal li ċempillu Alvin Grech li kkonfermalu illi l-ordni biex 
jeħel il-katnazz ħarġet mid-Direttur Joyce Farrugia tal-Ministeru għal Għawdex.  Is-
Sindku għamel laqgħa ma’ Alvin Grech fejn iddiskutew din il-problema.  Is-Sindku 
qal li issa għandna niltaqgħu ma’ Joyce Farrugia.  Huwa żied jgħid illi bħalissa, il-
fitness classes qed isiru ġewwa l-Kercem Ajax Stadium. 
 
Is-Sindku qal li apparti dan, il-Kunsill kien għamel ftehim illi d-dawl tal-Playing field 
jinqasam bejn il-Kunsill Lokali u Kercem Ajax skont il-ftehim li kien sar.  L-ahhar 
invoice li l-Kunsill baghat lil Kercem Ajax kienet f’Novembru 2017.  Wara diversi 
kuntatti u korrispondenza dan il-ħlas għadu ma sarx.  Is-Sur David Mizzi 
issuġġerixxa li nitkellmu mal-Kumitat il-ġdid meta jiġi ffurmat.  Is-Sindku spjega illi 
anke l-meter tad-dawl tal-Playing field stess, ingħalaq minn Kercem Ajax bla 
permess tal-Kunsill u din irridu naraw dwarha.  Finalment, ġie deċiż li naqbdu u 
nkellmu lil Kumitat preżenti biex ma nħallux aktar żmien għaddej.  
 
 

Skema ‘Sebbaħ il-Lokal’ – PA  
 
Il-Planning Authority ħarġet skema bl-isem ta’ ‘Sebbaħ il-Lokal’ fejn il-Kunsill jista’ 
japplika għal proġett ta’ tisbieħ u aktar ħdura fil-lokalita’.  Is-Sindku qal li tkellimna 
mal-Perit biex idealment napplikaw biex isir proġett ta’ tisbieħ fuq l-Għadira.  Il-
Perit bagħat pjanta fejn issuġġerixxa li jitranġa madwar l-Għadira nfisha u jinbnew 
xi ħitan tas-sejjiegħ.  Il-Kunsill iddiskuta illi jkun isbaħ li kieku titranġa l-parti ta’ fejn 

hemm is-siġar tal-bruk fejn l-Għadira u ssir qisha picnic area.  Għalhekk ser 
inkellmu l-Perit biex jirranġa l-pjanta.  
 

489.6 
 
 
 

 
 

Miżura 4.3 
 
Is-Sindku u s-SE spjegaw lill-membri tal-Kunsill illi kien hemm diversi punti mill-
kuntratt tal-Miżura 4.3 illi dwarhom il-Kunsill talab lil Managing Authority sabiex 
jinbidlu jew jiżdiedu.  Il-Managing Authority pero’ għamlitha ċara illi mhux ser ikun 
hemm tibdil fil-kuntratt.  Is-Sindku qal illi ġejna f’dilemma peress li jekk naqbdu u 
niffirmaw jista’ jkun li ‘l quddiem ikun hemm xi problemi meta naslu għall-ħlas 
pero’ fl-istess ħin ma nistgħux nissugraw li jintilfu l-fondi.  Id-dewmien għall-
iffirmar tal-kuntratt sar peress li kien hemm dawn il-problemi u mhux għax kien 
hemm xi ħsieb illi jitwaqqa l-proġett.  Il-Kunsill qabel illi kif kien ippjanat, dan il-
kuntratt għandu jiġi ffirmat, wara li anke d-Direttur Adrian Mifsud kitbilna biex 
niffirmaw dan il-kuntratt kemm jista’ jkun malajr. 
 

489.7 
 

489.7.1 
 
 
489.7.2 
 
 
489.7.3 
 
 
 
489.7.4 
 
489.7.5 
 
489.7.6 
 
 
 
 

Ilmenti u Suggerimenti 
 

Is-Sindku ssuġġerixxa illi għall-istaġun tas-sajf terġa’ tiżdied ġabra tal-borża s-sewda 
nhar ta’ Sibt.  Sar qbil li din il-ġabra ssir minn nhar is-Sibt 23 ta’ Ġunju sa l-aħħar 
tas-sajf. 
Il-Kunsill ħa deċiżjoni illi l-kjosks tal-festa, apparti tat-toys, ser jittellgħu bix-xorti.  
Il-kjosk tat-toys ser jingħata l-ewwel post fit-tarf fi Triq Ġużeppi Briffa u l-ewwel 
post fit-tarf fi Triq l-Indipendenza. 
Is-Sur Paul Mizzi talab li ssir il-bankina ta’ Saver Fenech u Anthony Pace, it-tnejn fi 
Triq l-Għadira.  Huwa qal li Saver Fenech ser iġib il-madum hu.  Is-Sur Mizzi talab 
ukoll sabiex issir il-bankina ta’ Anglu Axiaq fi Triq l-Avukat Anton Calleja.  Ħadd ma 
sab oġġezzjoni. 
Is-Sindku ressaq talba sabiex isir double yellow line ma’ kull naħa tal-garaxx ta’ Toni 
Dingli fi Triq Qasam San Pawl.  Ħadd ma sab oġġezzjoni. 
Saret talba minn George Debrincat sabiex jinbena ħajt fit-triq tar-Riefnu u dan ġie 
approvat. 
Is-Sindku qal illi Rosanne Apap talbet li jkollha portable speaker għall-fitness 
classes li qed jittellgħu mill-Kunsill.  Huwa ġab stima ta’ Eur189.  Sar qbil li jinxtara 
u jibqa’ tal-Kunsill.   
  

489.8 
 
 
 

 
 
 
 
 
 

Kunsiderazzjoni u Approvazzjoni tal-iskeda ta’ pagamenti  
 
Ġew approvati l-pagamenti li kien hemm pendenti.   

489.9 
 
 
 

Tmiem tal-Laqgħa u data tas-seduta li jmiss. 
 

Il-laqgħa ntemmet fis-6.30pm u ġiet aġġornata għat-Tlieta 19 ta’ Ġunju 2018 fil-
5pm.  
  

IFFIRMATA  IFFIRMATA 
Mario Azzopardi Marianne Sagona 
Sindku Segretarju Eżekuttiv 


